ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի 
№ 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (այսուհետ՝ Նախագիծ)

	1.
	Անհրաժեշտությունը

	
	ՀՀ 2025թ. պետական բյուջեով նախատեսված 1167 Էլեկտրաէներգետիկ համակարգի զարգացման ծրագրի «Գերմանիայի զարգացման  վարկերի  բանկի (KFW) աջակցությամբ  իրականացվող «Կովկասյան էլեկտրահաղորդման ցանց I» Հայաստան-Վրաստան հաղորդիչ գիծ/ենթակայանների վարկային ծրագրի շրջանակներում ենթավարկի տրամադրում «Բարձրավոլտ էլեկտրացանցեր» ՓԲԸ-ին» 42008 միջոցառման (այսուհետ՝ 42008 Միջոցառում) շրջանակներում տարվա համար հատկացվել է 31,400,151.9 հազ. դրամ, որից վարկային միջոցների հաշվին՝ 31,370,167.7 հազ․ դրամ, ՀՀ պետական բյուջեի համաֆինանսավորման միջոցների հաշվին՝ 29,984.2 հազ. դրամ, իսկ ինն ամիսների համար հատկացվել է 8,034,483.5 հազ. դրամ, որից վարկային միջոցների հաշվին՝ 8,004,499.3 հազ․ դրամ, ՀՀ պետական բյուջեի համաֆինանսավորման միջոցների հաշվին՝ 29,984.2 հազ. դրամ (միջոցառման գումարները ՀՀ 2025թ․ պետական բյուջեում արտացոլվել և տրամադրվելու են բյուջետային ելքերի տնտեսագիտական դասակարգման «Ներքին վարկեր և փոխատվություններ» հոդվածով)։ 42008 Միջոցառման շրջանակներում հատկացված միջոցները նախատեսվել են Գերմանիայի  զարգացման վարկերի  բանկի (KFW) աջակցությամբ  իրականացվող «Կովկասյան էլեկտրահաղորդման ցանց I» Հայաստան-Վրաստան հաղորդիչ գիծ/ենթակայանների վարկային ծրագրի (այսուհետ՝ Ծրագիր) իրականացման խորհրդատվական ծառայությունների մատուցման և Ծրագրի շրջանակներում 3 լոտով (Լոտ 1՝ Դդմաշենի ենթակայանի, Լոտ 2՝ Էլեկտրահաղորդման գծերի և Լոտ 3՝ Բարձր լարման հաստատուն հոսանքի փոխակերպիչ կայանի (ԲԼՀՀՓԿ)  կառուցում) ընտրվող գլխավոր կապալառուների կանխավճարի վճարման համար։ 2025թ. ընթացքում 42008 Միջոցառման շրջանակներում խորհրդատվական ծառայությունների մատուցման դիմաց ընդհանուր վճարվել է 126,968.9 հազ. դրամ, որից վարկային միջոցների հաշվին 101,494.5 հազ. դրամ, իսկ ՀՀ պետական բյուջեի համաֆինանսավորման միջոցների հաշվին՝ 25,474.4 հազ. դրամ: 2025թ. երրորդ եռամսյակում նախատեսվում է կատարել վճարումներ 2025թ. երկրորդ եռամսյակում խորհրդատուի կողմից մատուցված ծառայությունների դիմաց, որը կազմում է 143,094․6 հազ. դրամ (ոչ ռեզիդենտի շահութահարկը ներառյալ), որից վարկային միջոցների հաշվին՝ 
114,475․7 հազ․ դրամ, ՀՀ պետական բյուջեի համաֆինանսավորման միջոցների հաշվին՝ 28,618․9 հազ․ դրամ, ինչպես նաև Լոտ 2-ի մասով ընտրված գլխավոր կապալառուին կանխավճարի վճարում (Պայմանագրի արժեքի (70 մլն եվրո) 25 տոկոս) վարկային միջոցների հաշվին՝ 7,999,967․5 հազ․ դրամ։ Քանի որ միջոցառման շրջանակներում նախատեսվող վճարումների համար գումարը հաշվարկվել է՝ կիրառելով 2024թ. 
նոյեմբերի 1-ի փոխարժեքը (1 եվրոն = 420.51 ՀՀ դրամ), արտարժույթի գործող փոխարժեքի կիրառման պարագայում 2025թ. երրորդ եռամսյակում հատկացված ֆինանսական միջոցները չեն բավարարում համապատասխան վճարումները իրականացնելու՝ պայմանագրային պարտավորությունները սահմանված ժամկետներում իրականացնելու համար։ Խորհրդատուի կողմից մատուցված ծառայությունների դիմաց համապատասխան վճարումներն իրականացնելու համար անհրաժեշտ է լրացուցիչ 64,595.0 հազ․ դրամ գումար, իսկ Լոտ 2-ի մասով կանխավճարի վճարման համար՝ լրացուցիչ 115,405․0 հազ․ դրամ։ 42008 Միջոցառման շրջանակներում մնացորդային գումարը նախատեսվում է իրականացնել խորհրդատուի կողմից մատուցված ծառայությունների դիմաց և Լոտ 1-ի և Լոտ 3-ի մասով ընտրվող գլխավոր կապալառուների կանխավճարի վճարման համար:

	2.
	Ընթացիկ իրավիճակը և խնդիրները

	
	ՀՀ 2025թ. պետական բյուջեով նախատեսված 1167 Էլեկտրաէներգետիկ համակարգի զարգացման ծրագրի «Վերակառուցման և զարգացման միջազգային բանկի աջակցությամբ իրականացվող «Աշնակ» և «Արարատ-2» ենթակայանների վերակառուցման ծրագրի շրջանակներում ենթավարկի տրամադրում «Բարձրավոլտ էլեկտրացանցեր» ՓԲԸ-ին» 42005 միջոցառման (այսուհետ՝ 42005 Միջոցառում) ինն ամիսների համար հատկացվել է 634,443.2 հազ. դրամ, որից վարկային միջոցների հաշվին՝ 507,554.6 հազ. դրամ, ՀՀ պետական բյուջեի համաֆինանսավորման միջոցների հաշվին՝ 126,888.6 հազ. դրամ (միջոցառման գումարները ՀՀ 2025թ․ պետական բյուջեում արտացոլվել և տրամադրվելու են բյուջետային ելքերի տնտեսագիտական դասակարգման «Ներքին վարկեր և փոխատվություններ» հոդվածով)։ 42005 Միջոցառման շրջանակներում իրականացված վճարումները 2025թ. հունիսի 30-ի դրությամբ կազմում են 253,522.15 հազ. դրամ, որից վարկային միջոցների հաշվին՝ 202,819.45 հազ. դրամ, ՀՀ պետական բյուջեի համաֆինանսավորման միջոցների հաշվին՝ 50,702.7 հազ. դրամ։ Միջոցառումն իրականացվում էր Վերակառուցման և զարգացման միջազգային բանկի աջակցությամբ տրամադրվող «Էլեկտրահաղորդման ցանցի բարելավում» վարկային համաձայնագրի շրջանակներում, որի համաձայն՝ վարկային միջոցների հասանելիության արտոնյալ ժամկետը ավարտվել է 2025թ․ հունիսի 30-ին, ուստի ժամկետի ավարտից հետո միջոցառման շրջանակներում վճարումներ չեն իրականացվելու։ Անհրաժեշտության դեպքում առաջացող վճարումները կիրականացվեն միջոցառումն իրականացնող ընկերության սեփական միջոցների հաշվին:

	3.
	Կարգավորման նպատակը և բնույթը

	
	Հաշվի առնելով միջոցառումների իրականացման ընթացքը և այն հանգամանքը, որ 42005 Միջոցառման շրջանակներում 2025թ․ հունիսի 30-ից հետո վճարումներ չեն իրականացվելու, հնարավոր է 42005 Միջոցառման համար 2025թ. ինն ամիսների համար նախատեսված ֆինանսական միջոցներից 180,000.0 հազ. ՀՀ դրամ գումարը, որից վարկային միջոցների հաշվին 155,800.0 հազ. ՀՀ դրամ և ՀՀ պետական բյուջեի համաֆինանսավորման միջոցների հաշվին 24,200.0 հազ. ՀՀ դրամը, վերաբաշխել 42008 Միջոցառման իրականացման համար:
Նախագծի ընդունմամբ հնարավոր կլինի իրականացնել Ծրագրի շրջանակներում կնքված պայմանագրերով նախատեսված պարտավորությունները և ապահովել Ծրագրի իրականացման բնականոն ընթացքը:

	4.
	Նախագծի մշակման գործընթացում ներգրավված ինստիտուտները և անձինք

	
	ՀՀ տարածքային կառավարման և ենթակառուցվածքների նախարարություն

	5.
	Ակնկալվող արդյունքը

	
	Նախագծի ընդունման արդյունքում հնարավոր կլինի իրականացնել Ծրագրի շրջանակներում կնքված պայմանագրերով նախատեսված պարտավորությունները՝ սահմանված ժամկետներում: Բացի այդ, Նախագծի ընդունմամբ նշված միջոցառումների գծով արդյունքային ցուցանիշների փոփոխություններ չեն նախատեսվում:

	6.
	Նախագծի ընդունմամբ այլ իրավական ակտերի ընդունման անհրաժեշտության կամ բացակայության մասին

	
	Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

	7.
	Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները

	
	Նախագծի ընդունմամբ լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չեն նախատեսվում:

	8.
	Տվյալ բնագավառում իրականացվող քաղաքականությունը

	
	Նախագծի ընդունմամբ տվյալ բնագավառում իրականացվող քաղաքականության փոփոխություն չի նախատեսվում:

	9.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
	Նախագիծը բխում է 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած «Հայաստանի Հանրապետության կառավարության ծրագրի (2021-2026թթ.)» 3.4 կետի «Էներգետիկա» բաժնից, ՀՀ կառավարության 2021 թվականի հունվարի 14-ի 
№ 48-Լ որոշմամբ հաստատված Հայաստանի Հանրապետության էներգետիկայի բնագավառի զարգացման ռազմավարական ծրագրից (մինչև 2040 թվականը) և դրա իրագործումն ապահովող ծրագիր-ժամանակացույցից:



